
Еднодневен семинар на тема:
МОЌТА НА ВЕШТАЧКАТА ИНТЕЛЕГЕНЦИЈА – ПАТОКАЗ ДО ПОДОБРА ОРГАНИЗАЦИЈА
(ЗГОЛЕМЕНА ПРОДУКТИВНОСТ, КОМУНИКАЦИЈА, ЕТИКА И БЕЗБЕДНОСТ)
26 Август 2025 година
10:00-15:00 часот
Стопанска комора на Северна Македонија сала 3, 3-ти кат
Стопанската комора на Северна Македонија на 26 Август 2025 година организира еднодневен семинар на тема: МОЌТА НА ВЕШТАЧКАТА ИНТЕЛЕГЕНЦИЈА – ПАТОКАЗ ДО ПОДОБРА ОРГАНИЗАЦИЈА (ЗГОЛЕМЕНА ПРОДУКТИВНОСТ, КОМУНИКАЦИЈА, ЕТИКА И БЕЗБЕДНОСТ).
На семинарот учесниците ќе имаат можност да научат каква е  практичната примена на вештачката интелигенција во деловното работење, со акцент на продуктивноста, безбедноста и комуникацијата со клиенти. Во време на забрзана дигитална трансформација, вештачката интелигенција (ВИ) станува клучна алатка за сите организации. Овој семинар нуди практични насоки, демонстрации и дискусии кои ќе им помогнат на учесниците да разберат каде и како може безбедно и ефективно да се примени ВИ. Преку примери од реалниот бизнис свет, ќе се презентираат конкретни алатки и пристапи кои веќе се применуваат во продуктивноста, менаџментот, HR процесите и дигиталната комуникација.

Неколку клучни точки:

Имплементација на ВИ во работните процеси: Првиот чекор во примената на вештачката интелигенција е да се идентификуваат областите во организацијата каде што таа може да донесе најголема вредност. Ова вклучува анализирање на постоечките процеси, одредување кои задачи се рутински и повторливи, и избор на соодветни алатки што можат да ги автоматизираат или унапредат тие активности.

Анализа и оптимизација преку ВИ: Со помош на ВИ, компаниите можат да собираат и обработуваат податоци побрзо и попрецизно, што овозможува подобра анализа на клиентско однесување, внатрешна ефикасност и бизнис резултати. Овој чекор вклучува интеграција на алатки за предиктивна анализа, препораки и автоматска обработка на информации.

Безбедна и етичка примена на ВИ: Воведувањето на ВИ бара поставување на јасни етички и безбедносни насоки. Тоа значи свесност за потенцијалните ризици од злоупотреба, заштита на лични податоци и креирање транспарентни процеси за употреба на ВИ во одлучување. Етичката примена е основа за долгорочна доверба кај вработените и клиентите.

Обучување на вработени и организациска подготвеност: Успешната примена на ВИ зависи од подготвеноста на тимовите. Важно е вработените да разберат како функционираат ВИ алатките и како можат да им помогнат во секојдневната работа. Тоа бара обука, поддршка и стратегија за постепена интеграција на новите технологии во постојната структура на организацијата.
Придобивки од семинарот:
1. Јасна слика за примената на ВИ во работата: Ќе се прикаже како компаниите можат веднаш да започнат со користење на ВИ во продуктивност, управување и комуникација.

2. Пристап до практични алатки и техники: Учесниците ќе се запознаат со ВИ алатки кои може веднаш да се применат во секојдневното работење.

3. Инспирација и примери од реалната пракса: Ќе се обработат сценарија и успешни примери од компании кои веќе користат ВИ на паметен и одговорен начин.

4. Разговор за етички и безбедносни аспекти: Посебен фокус ќе биде ставен на тоа како да се користи ВИ на транспарентен и безбеден начин.

5. Бонус содржини: Секој учесник ќе добие бесплатен примерок од книгата „The AI Journey“, електронски материјали и сертифицирана потврда за учество.

За кого е наменет семинарот?
Семинарот е наменет за менаџери, HR професионалци, обучувачи, професионалци од јавниот и приватниот сектор, како и сите вработени кои сакаат да стекнат практични знаења за примена на вештачката интелигенција во секојдневната работа. Посебно е корисен за организации кои сакаат да ја зголемат ефикасноста, да воведат иновации во комуникацијата со клиенти и да постават етички и безбедносни стандарди во користењето на новите технологии.

ПРОГРАМА
· Вовед во вештачка интелигенција - Што претставува ВИ, зошто е релевантна денес, и каде веќе се применува во бизнис и секојдневие.

· Зголемување на продуктивноста со ВИ (Суад Сефери) - Како да користиме ВИ алатки за поефикасна организација, автоматизација и управување со време.

· ВИ за менаџери и HR (Суад Сефери) - ВИ како поддршка во одлучување, регрутација, развој на вработени и организациска култура.

· Безбедност и ВИ: што треба да знае секој вработен (Суад Сефери) - Основи на безбедно користење на ВИ: приватност, доверба и одговорност при примена во работа.

· ВИ во комуникација со клиенти (проф. Сеад Џигал) - Можности и ризици од користење на ВИ во односите со клиенти. Како да се задржи дигиталната доверба?

· Етичка и одговорна примена на ВИ (проф. Сеад Џигал) - Како да се постават граници, одговорности и организациски политики при користење на ВИ.

· Прашања и одговори -  Завршна дискусија и размена на мислења со предавачите.

Предавачи: 
Суад Сефери - Експерт за вештачка интелигенција и автор на повеќе публикации во областа, вклучително и книгите The AI Journey и The Spell of AI . Основач и претседател на Асоцијацијата за вештачка интелигенција ВИ Сега и ко-автор на повеќе истражувања за етика и пристрасност во ВИ. Со искуство во спроведување на ВИ решенија во јавниот и приватниот сектор, Сефери е активен говорник и едукатор кој ги приближува можностите на ВИ до поширока публика низ Балканот.

Проф. д-р Сеад Џигал - Универзитетски професор и експерт за медиуми, комуникации и дигитална писменост. Проф. Џигал има над 15 години искуство во истражување и предавање на теми поврзани со новите медиуми, етика во комуникација, дезинформации и јавна сфера. Автор е на повеќе научни трудови и книги, како Political Communication in Online Media и Digital Babylon, и учесник на бројни меѓународни конференции за дигитални технологии и општество.
За сите учесници на семинарот ќе биде обезбедено:

· Електронски работен материјал;

· Сертификат за присуство на семинарот;
· Бесплатна копија од книгата The AI Journey;
· Бесплатна електронска копија од прирачникот за Етика и пристрасност во вештачката интелигенција;
· Ручек, кафе и освежување за време на паузите.

